
СОВЕТ НА ЈАВНИТЕ ОБВИНИТЕЛИ НА РЕПУБЛИКА СЕВЕРНА МАКЕДОНИЈА

REPUBLIKA E MAQEDONISË SË VERIUT
KËSHILLI I PROKURORËVE PUBLIK I REPUBLIKËS SË MAQEDONISË SË VERIUT



A.бр.03-111/1
Скопје, 24.06.2019 година 
                                                        ДО
        ДРЖАВНА КОМИСИЈА ЗА СПРЕЧУВАЊЕ





        НА КОРУПЦИЈАТА

СКОПЈЕ

ПРЕДМЕТ: Известување, се доставува
ВРСКА: Ваш Бр.09-2586/6 од 28.05.2019 година
Во врска со Вашата иницијатива за поведување постапка за утврдување на одговорност на службеното лице Коле Штерјев, претседател на Советот на јавните обвинители на Република Северна Македонија, Ве известуваме за следното:
Советот на јавните обвинители на Република Северна Македонија на ден 19.06.2019 година одржа седница без присуство на Претседателот на Советот, на која детално и сеопфатно ја разгледа Вашата иницијатива и ја утврди следната фактичка состојба:

На ден 31.01.2018 година на одржаната 37-ма седница на Советот на јавни обвинители на Република Македонија, под точка 2. од дневниот ред, Советот донесе одлука за избор на 7 јавни обвинители во Основното јавно обвинителство за гонење организиран криминал и корупција- Скопје. Огласот за избор на јавни обвинители беше објавен во сл. весник на Р.М на 28.12.2017 год. 
 На објавениот оглас за избор на јавни обвинители беа пријавени -15 Основни јавни обвинители како кандидати за огласени 7 места. Сите пријавени ги исполнуваа условите на огласот, што значи дека сите претходно веќе ја обавуваа функцијата Јавен обвинител во Основните јавни обвинителства и имаа најмалку 4 години работен стаж.

Во врска со изборот на јавниот обвинител Марија Ѓорѓева за јавен обвинител во Основното јавно обвинителство за организиран криминал и корупција беше утврдено дека истата за Основен јавен обвинител во Основното јавно обвинителство-Скопје била избрана 2012 година, потоа, дека истата ги исполнувала условите на огласот, како и условите во смисла на претходно работно искуство како Јавен обвинител, како и дека со изборот за Јавен обвинител во Основното јавно обвинителство за организиран криминал и корупција, Јавниот обвинител Марија Ѓорѓева продолжува да работи како Основен јавен обвинител со првостепена надлежност, односно, во конкретниот случај не станува збор за вертикално движење во кариерата – напредување во повисоко јавно обвинителство ( Вишо јавно обвинителство или Јавно обвинителство на РСМ ) .
Обвинителите во Обвинителството за организиран криминал и корупција се избираат со законски ограничен мандат од 4 години ( со можност за реизбор ) за оваа функција,а доколку не бидат повторно избрани се враќаат во Основното јавно обвинителство од кое се избрани. Ваков мандат е предвиден со цел ротација на обвинителите во ова обвинителство. Обвинителите од Организиран криминал постапуваат по предмети пред Одделението за организиран криминал и корупција при Основен суд Скопје 1- Скопје. 

На седницата на Советот одржана на ден 31.01.2018 година, помеѓу другото, беше разгледувано како претходно прашање релацијата помеѓу јавниот обвинител Марија Ѓорѓева и Коле Штерјев, претседател на Советот, во смисла дали постои судир на интереси согласно чл.3 ст.1 алинеја 5 од Законот за спречување на судир на интереси кој бил во правна сила во моментот на донесување на Одлуката, а објавен во службен весник бр.70/2007,114/2009,6/2012 и 153/2015. При тоа, беше констатирано дека Марија Ѓорѓева не е член на семејството на Коле Штерјев, според законскиот поим за семејство од чл. 8 ст. 3 од Законот за спречување на корупција , ниту е блиско лице според законски поим за блиско лице според чл. 3 ст. 1 алинеја 5 од Законот за спречување на судир на интереси.

Имено, во чл. 8 ст. 3 од Законот за спречување на корупција, под терминот семејство се подразбира брачниот другар, децата, родителите, браќата и сестрите, посвоителот или посвоеникот со кој избран или именуван функционер живее во семејна заедница.

Според чл 3 ст. 1 алинеја 5 од Законот за спречување на судир на интереси под блиски лица се наведени: лицата во брачна или вонбрачна заедница со службеното лице, роднини по крв во права линија и во странична линија до четврти степен, посвоител и посвоеник, роднините по сватовство до втор степен, како и секое физичко или правно лице со кое службеното лице има приватен интерес. 

Јавниот обвинител Марија Ѓорѓева е роднина по сватовство со Коле Штерјев од трет степен, односно, истата е внука од сестра на сопругата на Коле Штерјев.  Имено, согласно правната теорија и практика, за роднини по сватовство во прв степен се сметаат родителите на брачниот другар, а во втор степен браќата и сестрите на брачниот другар, вклучително и нивните брачни другари (зет, шура, зет, балдаска). Оттука, јасно произлегува дека степенот на сродство на јавниот обвинител Ѓорѓева со Коле Штерјев не спаѓа во кругот на блиски лица во смисла на погоренаведената законска одредба. Ова пак, значи  дека, според Законот за спречување на судир на интереси била елиминирана можноста за судир на интереси, во смисла на овој закон, при изборот на овој обвинител. Меѓутоа, иако во конкретниот случај не постоела законска пречка да присуствува и да гласа на седницата, сепак Претседателот на Советот, Коле Штерјев одлучил да се воздржи од гласање при изборот на кандидатот Марија Ѓорѓева. 

По донесување на Одлуката на Советот за избор на Јавниот обвинител Марија Ѓорѓева, Државната комисија за спречување на корупција на 08.02.2018 година формирала свој предмет заведен под деловоден број 09-417/2 и побарала со допис од Советот на јавните обвинители заради целосно утврдување на фактичката состојба и донесување на конечна одлука, да ја достави на увид  во најкраток можен рок документацијата – копија од записникот за одржана седница на Советот на која се вршел избор на кандидатот Марија Ѓорѓева за јавен обвинител во Јавното обвинителство за организиран криминал и корупција. Барањето на Комисијата било примено во Советот на 09.02.2018 година и било заведено под деловоден број 03-78/2. 
Претседателот на Советот, бараниот примерок од записникот, заедно со податоци и известување, А.бр.03-91/2 на 23.02.2018 година, го доставил на одлучување до Комисијата на 26.02.2018 година.

Согласно чл.22 ст.7 од Законот за спречување на судир на интереси, Државната комисија е должна да донесе одлука за постоење или непостоење судир на интереси во рок од 30 дена по произнесување на субјектите од ставот 4 на овој член, односно, по проверката на наводите. Во конкретниот случај, Државната комисија не донела одлука за постоење судир на интереси во предвидениот законски рок од 30 дена, ниту пак тоа го сторила до крајот на важењето на овој закон, ниту пак,  изрекла мерка согласно овој закон. Ваквата состојба траела се до донесување на новиот Закон за спречување корупцијата и судирот на интереси (Службен весник бр.12/19), според кој, согласно чл.76 ст.6  произлегува дека  Државната комисија за утврдување судир на интереси е должна да донесе одлука за постоење или непостоење на судир на интереси во рок кој исто така изнесува 30 дена и тоа, по произнесување на субјектите од ст.3 од наведениот член, односно, по проверка на наводите. Ова, пак, несомнено значи дека не е запазен рокот за одлучување ниту согласно стариот, ниту согласно новиот закон, но и покрај тоа, Државната комисија донела заклучок да поднесе Иницијатива со која се бара утврдување на одговорност на службеното лице Коле Штерјев.   
Од образложението на Иницијативата видно произлегува дека единствен доказ врз основа на кој одлучувала Државната комисија е Записникот од одржаната седница на Советот на јавни обвинители на Република Македонија на ден 31.01.2018 година, а кој Советот и го доставил на Комисијата уште во текот на месец 26.02.2018 година, односно, пред повеќе од една година. 

Покрај наведеното, суштествено да се истакне во конкретниот случај е дека согласно чл.52 од Уставот на Република Северна Македонија е пропишано дека законите и другите прописи не може да имаат повратно дејство, освен по исклучок, во случаи кога е тоа поповолно за граѓаните. Ваквата уставна норма е императивна и несомнено значи дека Државната комисија во никој случај не можела да го примени новиот Закон за спречување на корупцијата и судир на интереси, за настан кој се случил пред донесување на истиот и за кој постапка веќе спровела Комисијата за спречување на корупцијата која била надлежна во тој временски период.  
На одржаната седница од 19.06.2019 година, Советот постапувајќи по Вашата иницијатива, ја разгледа истата не само од формален аспект, туку и според нејзината содржина. Во таа смисла, Советот утврди дека во изреката на иницијативата само се цитира законскиот текст на членот 73 ст.1 и чл.75 ст.1 од Законот за спречување на корупција и судир на интереси, без да се наведе конкретен опис на наводно сторени повреди на овие законски одредби сторени од службеното лице Коле Штерјев, за да потоа воопшто се бара утврдување на одговорност.  Ова значи, дека Државната комисија воопшто не се впуштила во утврдување на фактот дали Марија Ѓорѓева е блиско лице со Коле Штерјев во смисла на чл.8 ст.4 од новиот Закон и ако сметала дека е блиско лице, воопшто не образложила во кој степен на сродство по сватовство се наоѓа со него и зошто смета дека се наоѓа во таков степен, за потоа да може да се впушти и во утврдување на постоење на приватен интерес со тоа лице. 
Иако Комисијата воопшто не навела какви повреди на Законот за спречување на корупцијата и судир на интереси сторило службеното лице Коле Штерјев, Советот го разгледуваше и тоа прашање, при што утврди дека такви повреди не се сторени, ниту пак, се сторени повреди на Законот за јавното обвинителство. 
Врз основа на сето погоре наведено, Советот најде дека во конкретниот случај по ниеден законски основ нема елементи за поведување постапка за утврдување на одговорност на службеното лице Коле Штерјев, гледано и од формален и од суштински аспект.  

